Ապրիլի ֆլեշմոբի խնդիրների լուծումներ

Երկրորդ մակարդակ

Տեղափոխելով ընդամենը 2 լուցկու հատիկ՝ ստացիր առնվազն հինգ տարբեր թվանշան պարունակող հնարավոր ամենամեծ վեցանիշ թիվը։

Զրոյի վերևի և ներքևի լուցկիները կվերցնենք,մեկը կտեղադրենք 3-ի վրա,կստանանք 9, իսկ մյուս լուցկին կտեղադրենք 5-ի  վրա և կստանանք 6։ Արդյունքում կստանանք 961185

Շողիկ Զեյնալյան

Սովորողների հիմնական մասը հասկացել էր, որ պետք է 0-ի վերևի և ներքևի ւ հատիկները տեղափոխել և ստանալ 991185, որպեսզի ստանան հնարավոր ամենամեծ վեցանիշ թիվը, բայց հաշվի չէին առել խնդրում առկա մեկ պահանջ, որ թիվը պետք է գրված լինի 5 տարբեր թվանշանով: Քանի որ 0-ի վերևի և ներքևի հատիկները տեղափոխում ենք արդեն ստացվում է նույն թվանշանից երկու հատ, այսինքն մեր թվի մյուս բոլոր թվանշանները պետք է լինեն իրարից տարբեր: Որպեսզի ստանանք հնարավորինս մեծ թիվ պետք է հանված հատիկները տեղադրենք ավելի բարձր կարգային միավորներում՝ այս դեպքում հարյուր հազարավորում և տաս հազարավորում: 3-ից կստանանք 9-ը, իսկ 5-ից 6: Ստացված թիվը կլինի 961185: Կարևոր է խնդիրը լավ հասկանալ, մի քանի անգամ կարդալ, վերջում անպայման ստուգել, արդյոք մեր պատասխանը համապատասխանում է խնդրի բոլոր պայմաններին:

Սմբատ Պետրոսյան
Պատասխան՝ 961185: 

2. Վերականգնիր հավասարությունը՝ օգտագործելով թվաբանական գործողության նշանները: 
1-ին եղանակ՝
8-7+6+5-4-3-2·1 = 3

2-րդ եղանակ՝
Սովորղների մի մասն էլ նկատեց, որ ոչ բոլոր թվանշանների միջև է պարտադիր  դնել գործողության նշաններ՝
87-6-54-3-21=3

Գրետա Բակունց
Արշակ Մարտիրոսյան
Պատասխան՝ 8-7+6+5-4-3-2·1 = 3, 87-6-54-3-21=3

3. Արամը մայրիկին նվիրեց սպիտակ, կարմիր ու վարդագույն կակաչներից կազմված ծաղկեփունջ, որը կազմված էր 25 ծաղկից: Քանի՞ սպիտակ կակաչ կար ծաղկեփնջում, եթե հայտնի է, որ ծաղկեփնջում սպիտակ ու կարմիր կակաչների քանակը հավասար էր, իսկ վարդագույն կակաչները 2 անգամ քիչ էին սպիտակներից։

Խնդիրը լուծենք մասերով՝

Սպիտակ- 2 մաս, կարմիր- 2 մաս, վարդագույն – 1 մաս

Ստացվում է 2։2։1 հարաբերությունը, իսկ մենք գիտենք, թե ինչպես են լուծում մասերով խնդիրները, նախ պետք է գտնել մասերի գումարը՝ 2+2+1=5

Ապա 25։5=5 գտանք մեկ մասը, իսկ մեզ մոտ վարդագույն ծաղիկները 1 մաս էին, այսինքն փնջում կա 5 հատ վարդագույն ծաղիկ, իսկ քանի որ սպիտակ և կարմիր ծաղիկների քանակը հավասար էին, և երկու անգամ ավել էին վարդագույն ծաղիկներից, հետևաբար սպիտակ և կարմիր ծաղիկների քանակները կլինեն 2 * 5 = 10 – ական։

Զարինե Փանյան

Լյովա Սարգսյան
Եթե Արամի նվիրած փնջում լիներ մեկ վարդագույն կակաչ, սպիտակները և կարմիրները կլինեին երկուական: Բոլորը միասին կլինեին հինգը: Բայց խնդրի պայմանում ասում է, որ ծաղկեփնջում կար քսանհինգ կակաչ՝ հինգ անգամ ավելի: Վարդագույները լինեն հինգը, սպիտակները և կարմիրները կլինեն տասական, բոլորը միասին՝ քսանհինգ: Խնդրի պայմանները բավարարվեցին: Փնջում կար տասը սպիտակ կակաչ:

Ամբողջ փունջը բաժանենք փոքր փնջերի, յուրաքանչյուրում այնքան կակաչ, որքան վարդագույն կակաչ կար: Վարդագույները կկազմեն մեկ փունջ, սպիտակները և կարմիրները՝ երկուական: Ընդամենը կլինի հինգ նոր փունջ: Այդ փնջերից յուրաքանչյուրում կլինի հինգ ծաղիկ: Սպիտակները այդպիսի երկու փունջ էին, ուրեմն կար տասը սպիտակ կակաչ:

Գևորգ Հակոբյան

Պատասխան՝ 10:
4. Կշեռքին դրված միրգը տարայի հետ միասին 1կգ 200գ է: Մրգի կեսը վերցնելուց հետո այն դարձավ՝ 800գ։ Քանի՞ գրամ է տարան:

Խնդիրը կարելի է պատկերել paint ծրագրում։ 1կգ 200գ -ը ներկայացնենք գրամներով, որը կլինի 1200գրամ։ Քանի, որ մրգի կեսը վերցնելուց հետո կշեռքին դրված միրգը տարայի հետ միասին դարձավ 800գրամ, ապա տարրայից հանեցին 400 գրամ (1200-800=400) միրգ։ Քանի որ դա տարայում եղած մրգերի կեսն էր, ապա տարայում կմնա ևս 400գրամ։ Նկատենք, որ տարան էլ այդ մրգի հետ կշռում է 800գրամ, ուստի տարան կկշռի 400 գրամ (800-400=400):

Անի Միրզոյան

Մրգի կեսը կկշռի 1200-800=400 գրամ,իսկ ամբողջ միրգը` 2x400=800գրամ:Այսինքն տարան կկշռի 1200-800=400գրամ:

Մենուա Հարությունյան

Պատասխան՝ 400:
5. Գտիր ամենամեծ երկնիշ թիվը, որի թվանշանների գումարը 8 է, իսկ արտադրալը՝ 15։

Առաջին հերթին եկեք 15-ը ներկայացնենք արտադրիչների արտադրյալի տեսքով։ Կստանանք 1*15 և 5*3։ Հեշտ է նկատել, որ 5+3=8, հետևաբար մեր երկնիշ թիվն էլ կկազմենք այդ թվանշաններով, իսկ ամենամեծ երկնիշ թիվը կլինի 53-ը։

Ելենա Օհանյան

Թվերը փնտրենք 15-ի բաժանարարների մեջ։ Դրա համար 15-ը վերլուծենք պարզ արտադրիչների։ Կստանանք հետևյալը՝

1 x 15 = 15

3 x 5 = 15

Պարզ է, որ խնդրի պայմանին բավարարում ենք 3 և 5 թվերը։ Քանի որ պահանջում է ամենամեծերկնիշ թիվը, հետևաբար այն 53-ն է։

Հասմիկ Իսրայելյան

Պատասխան՝ 53: 

6. Թվի և իր կրկնապատիկի գումարը քանի՞ անգամ է մեծ այդ թվի կեսից։
Թիվը և իր կրկնապատիկը գումարելով կստանանք մեր թվից 3 անգամ մեծ թիվ: Այսինքն եթե կեսը կոտորակով փորձենք գրել, կլինի ½: Որպեսզի տեսնենք այդ 3 անգամ մեծ թիվը քանի անգամ է մեծ իր կեսից, ապա պիտի հաշվենք՝ 3:1/2=6
Արշակ Մարտիրոսյան

Նմանատիպ խնդիրները լուծելու համար միշտ հնարավոր է վերցնել միանիշ փոքր թիվ և հասկանալ: Օրինակ 4-ին գումարենք նրա կրկնապատիկը 4+8=12: Այս քայլից հետո նորից նայենք առաջադրանքին, քանի որ պետք է տեսնենք 12-ը քանի անգամ է մեծ, ո՛չ թե 4-ից, ինչպես շատերը պատասխանել էին, այլ 4-ի կեսից՝ 2-ից: 12:2=6:

Սմբատ Պետրոսյան

Պատասխան՝ 6: 
7. Արմենը 11 տարեկան է, իսկ Միքայելը՝ 1 տարեկան։ Քանի՞ տարի հետո Արմենը Միքայելից մեծ կլինի երկու անգամ։

1-ին եղանակ՝

Լուծում՝

Քանի որ Արմենը 11 տարեկան է, իսկ Միքայելը՝ 1 տարեկան, ուստի սովորողները շատ արագ նկատեցին, որ նրանց տարիքային տարբերությունը 11-1=10 է։  Ստացվում է, որ երբ Միքայելը նոր էր ծնվել, Արմենը 10 տարեկան էր։ Երբ Միքայելը դառնա 10 տարեկան, այդ ժամանակ Արմնեը կլինի 10+10=20  տարեկան, այսինքն՝  2 անգամ մեծ կլինի Միքայելից(20:10=2): Իսկ Արմենը 10 տարեկան կդառնա 10-1=9  տարի հետո։

2-րդ եղանակ՝

Սովորողների մի մասը փորձարարական ճանապարհով նկատեց, որ 9 տարի հետո Արմենը կդառնա 11+9=20 տարեկան, իսկ Միքայելը՝ 1+9=10 տարեկան։ Քանի որ 20-ը 2 անգամ մեծ է 10-ից՝ 20։10=2, ուստի 9  տարի հետո  Արմենը Միքայելից  մեծ կլինի երկու անգամ։

Գրետա Բակունց

Պատասխան՝ 9: 

8. Քառակուսու մակերեսը 36 է։ 5 այդպիսի քառակուսիներ իրար կողք դասավորելով ստացվել է ուղղանկյուն։ Գտեք այդ ուղղանկյան պարագիծը։

Քառակուսու մակերեսը  36 է, ուրեմն կողմը կլինի 6: Հինգ այդպիսի քառակուսի իրար կողք դասավորելով կստանանաք ուղղանկյուն, որի երկարությունը 30 է, իսկ լայնությունը 6: Այսինքն այդ ուղղանկյան պարագիծը կլինի հավասար 2x(30+6)=72:

Մենուա Հարությունյան

Քանի որ քառակուսու մակերեսը 36 է , հետևաբար քառակուսու կողմը հավասար է 6 սմ:

Ուղղանկյան պարագիծը հավասար է 4 կողմերի գումարին, հետևաբար ուղղանկյան երկարությունը հավասար է  5 x 6 = 30 սմ, իսկ լայնությունը 6սմ  =>

P = 30 + 30 + 6 + 6 = 72 սմ:

Լյովա Սարգսյան

Պատասխան՝  72մ: 

9. Աննան, երբ իր մոտ եղած կոնֆետները որոշեց հավասարապես տեղավորել 8 տուփում, նկատեց, որ 2 կոնֆետ ավելանում է։ Նա տուփերի քանակը ավելացրեց 4-ով ու կրկին փորձեց հավասարապես տեղավորել եղած տուփերում, սակայն նկատեց, որ այդ դեպքում ևս ավելանում է 2 կոնֆետ։ Ամենաքիչը քանի՞ կոնֆետ կարող էր ունենալ Աննան, եթե հայտնի է, որ նրա ունեցած կոնֆետների քանակը երկնիշ թիվ է:

Նկարենք խնդրի տվյալներին համապատասխան տուփերը և փորձենք կոնֆետները տեղավորել այդ տուփերում։ 

[image: image4.png]Bud

>

Bud

Bud

Bud

Bud

Bud

Bud

Bud

Bud

Bud

Bud

Bud

Bud

Bud

Bud

Bud




Սկզբում փորձեցինք 10 կոնֆետ տեղավորել տուփերում, որը չհամապատասխանեց խնդիրի հետևյալ պայմանին՝ տուփերի քանակը ավելացրեց 4-ով ու կրկին փորձեց հավասարապես տեղավորել  եղած տուփերում,  սակայն նկատեց, որ այդ դեպքում ևս ավելանում է 2 կոնֆետ ։ 

Փորձեցինք 18 կոնֆետ տեղավորել տուփերում, որը նույնպես չհամապատասխանեց խնդիրի հետևյալ պայմանին՝ տուփերի քանակը ավելացրեց 4-ով ու կրկին փորձեց հավասարապես տեղավորել  եղած տուփերում,  սակայն նկատեց, որ այդ դեպքում ևս ավելանում է 2 կոնֆետ ։ 

Փորձեցինք 26 կոնֆետ տեղավորել տուփերում, որը համապատասխանեց խնդիրի հետևյալ պայմանին՝ տուփերի քանակը ավելացրեց 4-ով ու կրկին փորձեց հավասարապես տեղավորել  եղած տուփերում,  սակայն նկատեց, որ այդ դեպքում ևս ավելանում է 2 կոնֆետ։ 

Անի Միրզոյան

Երբ Աննան տուփերի քանակն ավելացնում է 4-ով, երկրորդ դեպքում տուփերը դառնում են 8+4=12 հատ։ Պայմանից ելնելով կարող ենք ասել, որ եթե բաշխման դեպքում 2-ական կոնֆետ չավելանար, ապա կոնֆետների քանակը կլիներ և՛ 8-ին և՛ 12-ին բազմապատիկ թիվ։ Քանի որ այդ թիվը երկնիշ է և պետք է գտնել կոնֆետների ամենաքիչ քանակը, ապա կարող ենք ասել, որ այդ թիվը 8-ի և 12-ի ամենափոքր ընդհանուր բազմապատիկն է, որն էլ կլինի 24։ Գումարելով մեր ավելացած 2 կոնֆետը կստանանք 24+2=26 կոնֆետ։

Ելեան Օհանյան

Պատասխան՝  26

10. Գնացքը հաստատուն արագությամբ շարժվելով 2 օրում անցավ 2720կմ ճանապարհ։ Առաջին օրը նա ճանապարհի վրա ծախսեց 20 ժամ, իսկ երկրորդ օրը՝ 6 ժամով պակաս, քան առաջին օրը։ Գնացքը որքա՞ն ճանապարհ անցավ առաջին օրը։

Երկրորդ օրը կանցնի  20-6=14 ժամ

Երկու օրում  20+14=34 ժամ

Քանի որ արագությունը հաստատուն է , ապա 

2720:34=80կմ/ժ

20x80=1600կմ

Շողիկ Զեյնալյան

Ըստ խնդրի պայմանի՝ առաջին օրը գնացքը ճանապարհի վրա ծախսեց 20 ժամ, իսկ երկրորդ օրը՝ 6 ժամով պակաս, քան առաջին օրը, գիտենք նաև, որ գնացքը հաստատուն արագությամբ էր շարժվում։ Նշանակում է, որ գնացքը երկու օրերի ընթացքում շարժվել է (20 + (20 - 6)) ժամ։ Գտնենքն գնացքի շարժման արագությունը մեկ ժամում, հետո, բազմապատկելով առաջին օրը ծախսած ժամանակով, կստանանք առաջին օրվա անցած ճանապարհը։

1. 20 + (20 - 6) = 34
2. 2720 : 34 = 80
3. 20 x 80 = 1600
Հասմիկ Իսրայելյան
Պատասխան՝ 1600 կմ:
